
ABSTRAK

Takaful atau insurans Islam merupakan sebahagian daripada industri kewangan Islam
yang pesat berkembang. Walaubagaimanapun sambutan terhadapnya yang agak perlahan
di kalangan masyarakat sering menimbulkan persoalan sedangkan pelbagai usaha telah
dilakukan oleh pihak industri dan kerajaan untuk membangunkan sistem ini. Kajian ini
menyelidiki faktor yang menyebabkan masyarakat tidak menyertai takaful atau
sebaliknya. Kajian juga turut dilakukan untuk mengkaji sejauh manakah kefahaman
respenden terhadap takaful, bagaimanakah persepsi mereka, serta apakah wujud
perkaitan antara kefahaman dan persepsi seseorang dengan penyertaannya terhadap
takaful. Sejarah kemunculan takaful serta konsep asasnya, prinsip-prinsip yang
digunakan dan perbezaan takaful dengan insurans konvensional turut dibincangkan.
Untuk itu penyelidik telah menjalankan kajian terhadap sekumpulan pelajar ijazah tinggi
sebuah universiti tempatan berdasarkan borang soal selidik yang diedarkan. Data yang
telah diperolehi dianalisis menggunakan analisis deskriptif, peratusan, frekuensi, min,
sisihan piawai, dan khi kuasa dua. Dapatan kajian menunjukkan, faktor utama responden
tidak menyertai perlindungan itu ialah kerana tidak mendapat maklumat yang jelas
mengenainya. Kajian ini mendapati bahawa kefahaman dan persepsi yang baik adalah
signifikan dengan penyertaan takaful, tetapi ia bukanlah suatu hubungan yang kuat, ini
kerana didapati sebahagian besar peserta takaful juga masih tidak mempunyai kefahaman
dan persepsi yang baik tentang takaful.

ABSTRACT

Takaful or Islamic insurance is part of well-growth Islamic finance industry today. Many
! efforts have been done by the governtment and the industy player, however the small
: participation from the society is always doubted. This research try to find what are the
factors that people do not join takaful. The author also want to find how far the
respondent understand about takaful and what are their perceptions about it, furthermore
both aspects influenced their participation. square This research also discussed about
the takaful history, its basic concepls, principles which applied and the differences with
conventional insurance. To get the objectives, the author has selected a group of
posigraduate students of a local university and distributed questionnaires. To analyze the
collected data, author used descriptive analysis, percentages, frequencies, mean,
standard deviation and khi The results revealed that the prime factor of respondent do
not join takaful because they do not have clear information about it. Respondent's
understanding and their perception are significant with the participation in takaful but
not so strong because majority of those who joined takaful probably not understand well
and lead negative perception aboul it.

BAB PERTAMA:

PENGENALAN

1.1 PENDAHULUAN

Bab ini akan menghuraikan secara umum apakah relevannya kajian ini dilakukan dan
rangka keseluruhan kajian. Beberapa perkara dibincangkan agar mudah pembaca

memahami situasi industri kewangan Islam di Malaysia khususnya industri takaful.

1.2 PERNYATAAN MASALAH

Penembusan pasaran insurans dan takaful dalam kalangan masyarakat negara ini masih
di tahap yang amat rendah apatah lagi di kalangan bumiputera. Apa yang jelas ialah
kebanyakan mereka masih tidak menyedari bahawa perlindungan takaful merupakan
salah satu instrumen yang penting dalam pengurusan risiko. Jika keadaan ini berterusan
hasrat kerajaan untuk melihat sekurang-kurangnya 20% industri kewangan di negara ini
di kuasai oleh kewangan Islam tidak akan kesampaian. Sehingga April 2009 hanya 7%

sahaja pasaran takaful telah ditembusi (Bernama, 27 April 2009).

Dari aspek masyarakat bumiputera, keadaan ekonomi moden yang semakin mencabar ini
amat perlu diberi perhatian yang serius. Corak pemikiran yang terlalu bergantung
terhadap kerajaan, terutamanya ketika menghadapi sesuatu musibah sepatutnya tidak
berlaku kerana risiko kesempitan kewangan boleh diatasi jika aspek pengurusan risiko

telah dilaksanakan awal-awal lagi.

